
et nai program foon Honig & Gold: 

VON FÖHR NACH NEW YORK 
Di naie erfålgrike podcast foon Bente Faust än Daniel Hautmann (aka Honig &
Gold) nü as livemusiik-show ma spreegere, musiikere, efäkte än en påken tääl: 

Jarst steecht e wråålswirtschap önj en diip kriise, dan kamt di tweede wråålskrich –
made önj twäär junge feringer önj New York. Inge än Hermann san eefter Åmerikåå
fleeted, biise ünoufhangi foonenouder, duch ouf 1938 san’s en påår. Duch Herman
schal for e USA önj e krich tiinj. Wal hi dåt düünj än schiitj as en tjüschen aw tjüsche?
Hü gungt et widere? 

Ingens än Hermanns bjarnsbjarn Bente Faust heet jare spööre bit eefter Harlem
tubääg ferfülid än ferteelt jare liifdetääl. En Honig & Gold – originåål önj tuhuupeårbe
ma e NDR än e Ferring Stifting.  

Deer mååge ma: Bente Faust & Daniel Hautmann (Honig & Gold), Peter Bieringer (t.b.
Altonaer Theater), Franziska Herrmann, Dominik Dietrich (t.b. Tante Polly), än oudere. 

 

kl. 5.00

kl. 5.30

kl. 6.00

åål tide di eeftermadi unti een 
 

1ste Samereen,1ste Samereen,  5de önj e foodermoune5de önj e foodermoune  

PROGRAMPROGRAM

Üt ÅN wårde TRA: 
Et Nordfriisk Teooter (önjt tuhuupeårbe ma

Galmsbüll Kultur e.V.) 
lååsit tu da 

SAMEREENESAMEREENE  
Önj e tün foon eÖnj e tün foon e  

ECKHOF GalmsbüllECKHOF Galmsbüll
(Osterweg 1, 25899 Galmsbüll –

tufård ouer Mühlendeich) 

  05de, 12de, & 26de önj e foodermoune

DORFGESCHICHTEN MA ENNO KALISCH 
Di filmschauspaaler än musiiker Enno Kalisch as apwüksen önj Runees än
präsentiirt heer sin solo-program üt tääle, dachte än sunge trinam et laawen önj
e Widinghiirde. 
  
Enno as schauspaaler bai film än fiirsiien, ferliit sin rees for hiirspaale än
hiirbökeschraft tääle än improwosiirt sunge än dachte live aw e spaalteele. Südänji
baget hi en besuner stiming ap twasche nordfrasch-dröög unerhüüljen än fiine takste.
Jartferbünen, ouers uk likes ma gefäil än hart. Nåne een as sü as di oudere. Enno
namt sin publikum ma aw en räis twasche Runees än sin nomaadelaawen, önjt
bagoosch san deer sunge foon sin CD „Was sein soll“, tääle üt sin bök „Teelichter“ än
foole nais. 

Plåttjüschen elektro-folk-pop üt Hamborj: 
E TÜDELBAND 
E Tüdelband dört ma jare folk-pop aw plåttjüsch än mååg di spagaat twasche
toorpskrouf än clubtseene, twasche kombucha-mate än koola-sterni. 

Wilms tu doonsen än wilms iir swåårmötji än puur bewääge jam da sunge ma pliitsche
takste aw naie steege ouf foon schäipeschit än haimatfolkloore. E Tüdelband ferträtj
da plåttjüsche 2022 bait Liet-festival önj Tuner, di euopääische musiikweedstrid for
latje spräke. 

Deereefter „schwoofen“ bit et junk wårt! 

Diräkt foon Ääderstää: 
ET RAINER MARTENS AKUSTIK TRIO 
Schunge, dachte än tääle aw plåt- än huuchtjüsch, unplugged. Äine krååm än
ütkiisede coverwersjoone foon Rainer Martens än sin måkere. 

Rainer Martens, di ääderstäänger schunger, komponist, möre tunge üttiikende (NDR,
Ohnsorg Theater) schriwer än iirngelunge kultkrouer foont Lütt Matten önj Garn
tuhuupe ma sin biise måkere Kristof Vio (gichel) än Stefan Kugler (bas) wal uk jarling wi
bai üs wise, hü huum frasche harte want.
 
Deereefter „schwoofen“ bit et junk wårt! 

2ste Samereen,2ste Samereen,  12de önj e foodermoune12de önj e foodermoune  

George Bernhard Shaw aw Frasch: 
AUGUSTUS DEET SIN PÅRT 
En produksjoon foont Nordfriisk Teooter 
 
Lord Augustus Highcastle (Gary Funck), en bekånten lasmoot foon e britisch boowerklas,
wiset iinjouer san sekretäär (Thore Johannsen) sin scharp noos for krich än sin äin wichti
forstaling, hü följk di wune koon. Jüst heet’r di boose füngen, dåt en wüstliken spioon
präiwet än fou en wichti hiimlik dokumänt önj e hönje, wat uner Augustus sin behüülj
stoont. Än dan wårt hi aw iinjtooch foon en smuk wüset (Keja Eck) önj sin kantoor
beseecht. Jü schal nüsi ma ham snååke… 

Ma Keja Eck, Thore Johannsen, Gary Funck   
Rejii: Gary Funck 
Friesisch mit deutschen Übertiteln! 

Fordreegen:  
Prof. Dr. Alderik Blom, Uniwersitäät Marburg 
BRETOONE AM E FRASCHE EEFTER E 2DE WRÅÅLSKRICH 
1951 präsentiird et bretoonsch blees „Al Liamm“ en äin ütjeeft am e trii Fraschlönje.
Sügoor Carsten Boysen wårt deer nåmd. Ouers hü köm et tu dadeere kontakte önj e
swiirie iirnge eefter e tweede wråålskrich? Weeram kiirden jam da europääische
manerhäide aw iinjtoch mör amenouder as for e krich? 

Alderik as profäsor for keltologii bai e tradisjoonsrik uniwersitäät önj Marburg. Sin bök
am e ferbininge twasche frasche än bretoone schal önj e näiste moune ütkaame.   

OFFENE BÜHNE NIEBÜLL 
Moderasjoon: Jörg Petersen 
Di Naiblinger kultuurferiin NEUE FÄRBEREI as ma sin erfålgrik formaat OFFENE BÜHNE
tu besäk bai e treede Samereen. Et nau line up foue jam kortfristi aw üüs hüüsesid tu
waasen.  
(Huum hål aptreese wal - flicht sügoor aw frasch - di schal ham malde bai e Neue Färberei unti diräkt bait Nordfriisk Teooter) 

Deereefter „schwoofen“ bit et junk wårt! 

3ste Samereen,3ste Samereen,  26de önj e foodermoune26de önj e foodermoune  

Dieses Projekt wird gefördert durch die „Beauftragte der Bundesregierung für Kultur und Medien“ über die
Stiftung für die Friesische Volksgruppe im Lande Schleswig-Holstein (Friesenstiftung/Friisk Stifting).

www.teooter.de

Aneringe möölik! Di intrees as fri, we bade ouers am 10 € aw e een as friwali jeeft…foole tunk!


